
Sic compertum etiam est, cum matutinis horis acredalarum et fulicarum acervi, insolito vocis clangore auras quatiunt, stagnifique et amnibus imminent; mox videbis coelum atris nubibus contegi, aerem verò pluvia et imbribus obscuratum in pluvias resolvi; pluraque alia vulgo nottissima vaticinia, et documenta avibus debemus. Verum ut unde digressus eram,redeam, reliquarum volucrium exuvias indagemus, et obveniet primo

Avis Paradisi, quam Manucodiatam dicunt, quae pedes ita modicos habet, ut carere iis videatur; duo longissima fila atri coloris è corpore excurrunt quas in arborum ramos implicant, feque sic iis ad quiescendum suspendunt. Quo cibi genere vescantur, ignotum est; quin imo ex aere victitare, sunt qui perhibeant. Plerumque in continuo motu per auras defertur avis.

Alas habet, sed immediate post prominulum rostrum, exigua corprois moles, variorum colorum, qui tamen maxime ad aeruginem accedit; penas vero ad duos palmos excurrentes paucis circa rostrum, et lanuginofilis pennulis mira varietate contectum, videturque agglomerata quaedam pennata massula, vix carne constans. Cauda vero Pavonum more, aureo splendore nitet aliis mixtim coloribus corusca. Brasilia huc septendecim variarum volucrim exuvias transmisit quarum unasubtilissimi rostri, quod pene semipalmare est, et ejusdem altitudinis pedes habet,corpulentiam junioris galli; pennae porro tanto ruboris splendore a natura accensae sunt, ut similem in intensione colorem obtinere non possimus. Aliae sedecim et forma et colore mirabiles et vagae noviter accesserunt, de quarum nomine, et natura, tametsi adhuc nulla habeatur potentia, eas tamen ob accensorum omnibus Advenis, uti rare et curiosae apparent, ita insolita forma, et colore multiplici spectantur a natura dotatae: nam aliae flammineo colore rubescunt, caeruleo aliae, quaedam aureo praefulgent; viridi amoenitate exornantur aliae, et demum nonnullae intermixitione variorum colorum tali à Natura contextae artificio, ut fagax colorum vix varietatem valeat distinguere; omnes ex Brasiliaead Authorem transimissae.

Spectatur et alia volucris intensissimo rubeo colore purpurascens, quam Brasiliani Quaracies vocant, et est Corvi species,  non nigri, sed per totum corpus purpureo colore,uti dixi, fulgens. Atque tales fuerunt, quae venerabili PATRI Josepho Anchietae Brasiliae Soc.tis JESU Provinciali, Viro Sancto, dum iter per mare ageret, et homines aestum solis amplius ferre non possent, hae aves ad umbram faciendam accitae et ad portum usque comitatae, navim ab aestu folari, inumbratione defenderunt: quo miraculo plures ex Paganis ad Fidem Christianam conversi fuerunt, vide vitam ejus jam luci datam.

Quartò, hoc loco Naturae abortus, seu transformationes capiti huci inseram, nec miretur quispiam, si Naturam subinde abortire asseram. Spectantur in hoc Musaeo inter mirabilia Fungi, non ut aliàs molles, et tenero, quales ex arborum pituita protruserat humor, aut tenerioris arenae terrestris miscella, sed saxea prorsus, quorum plurimi in saxa durissima priori servata forma mollitiem in duritiem, levitatem in qravitatem immutarunt, et impetriti dicuntur.

Praeterea hic Ossa Gigantum, solo pondere, et nitrosa qualitate in saxa immutata comperiuntur, quamvis Author Musaei potius Mineralis naturae foetum censeat.

Ligna hic quoque reperies, ponderis gravitare immutata, uti saxa ad imum fundum aquae subsidunt.

Vasa ex lapide Teccala quae naturali dote tanta virtute refrigerativa praedita

